
 undre�barnehage er ein kommunal barnehage med to hus, HALLINGSTUGU  og 
LÅVEN, og seks avdelingar. 
  
Avdelingane STUGU, KLEVEN, BRÅTET og LUE har 18 heile plassar for barn i 
alderen 3-6 år. Barnetalet vert redusert med ein for kvart barn under 3 år på desse 
avdelingane. Stugu og Bråtet tek imot dei eldste. På Kleven og Lue går mellombarna. 
 
KAMMERSET og SKÅLEN  har 9 heile plassar for barn i alderen 0-3 år.  
 
Grunna fleksibelt dagval gir avdelingane tilbod til fleire barn enn dei som dagleg er 
tilstades.  
 
Barnehagen er open frå kl.07.00 -17.00 fem dagar i veka heile året.  
 
 
 
 
 
� itt om namna på husa og avdelingane: 
 
Sjølve våningshuset på garden vart i gamle dagar kalla stugu eller hallingstugu . 
Huset var ofte delt på tvers med eit rom i kvar sin gavl - stugu  og kleven , 
opphaldsrom og soverom. Nokon hadde eit rom ved sida av kleven, kammerset. 
Låven  var delt i tre; i midten var treskelåven og underlåven. I den enden som snudde 
mot fjøset var forlu, i andre enden var bråtet der dei oppbevarte kornet - lue  og 
bråtet.  Det kunne vere eit uthus i tilknyting til låven, skålen. 
 
 
 
 
� teområdet:  
 
Me har eit stort og variert uteområde. 
Barnehagen heldt til på Prestegardsjordet i Ål sentrum. Me har direkte tilgang til 
Skuleparken. Der har me leirplass, akebakke og terreng for skileik m.a. Skuleparken 
skal byggast ut og vere ferdig som park-, natur- og aktivitetsområde sommaren 2011.  
 
Me har kort veg til Ål Kulturhus med bibliotek og Nesch-museum.  
 
2 gonger i året reiser me til Bosset på Veståsen der me har fast turplass.  

� arnehagen er prega av stor variasjon i tilbodet til barna. Me har eit hovudtema kvart 
barnehageår og arbeider med store og små prosjekt med basis i kva som opptek 
barna. Me har tverrfagleg fokus. Arbeidsmetoden vår er inspirert av Reggio Emilias 
pedagogiske filosofi. 
(Sjå årsplanen for meir informasjon) 
 
� arna har rikeleg høve til leik og brukar størstedelen av barnehagedagen til 
sjølvvalde aktivitetar. Leik er lystprega og kjem innanfrå. Leik er god førebuing til 
vaksen alder og ein fin arena for utvikling av sosial kompetanse. 
 
� ei vaksne er modellar for barna i alt dei gjer. Me har derfor fokus på vaksenrolla og 
utviklinga av denne. Me vektlegg kunnskap om god og utviklingsstøttande dialog og  
positive samspel mellom vaksne og barn og brukar m.a. praksisforteljing som metode 
når det gjeld personalutvikling.�
 

 amarbeid på tvers av avdelingane er ein viktig del av Sundre barnehage sin kultur. 
Barn og vaksne er saman og arbeider i grupper på tvers av avdelingane, både etter 
alder, kjønn og ynskje om aktivitetar. Alle barn og vaksne er saman ved særlege 
høve gjennom barnehageåret. Slik vert barna kjende med og trygge på store og små 
i heile barnehagen. Barna får eit rikare tilbod om aktivitetar og høve til medverknad. 
Dei vaksne kan få tilby aktivitetar dei likar sjølv og får høve til å vere saman med 
andre barn og vaksne enn dei er til dagleg. 
 
� ess eldre barna er, dess fleire val kan dei ta sjølve, men dei minste kan også  
bestemme noko. Gjennom gode samspel og god dialog mellom vaksne og barn får 
barna medverknad på eigen barnehagedag. Det er ein viktig føresetnad for trivsel. 
(Sjå årsplanen for meir informasjon) 
 
�� mange år�har arbeidet med å utvikle barnas sosiale kompetanse og positive 
sjølvoppfatting vore i fokus. Me brukar Kari Lamer sitt rammeprogram ”Du og jeg og 
vi to” som hjelp i dette arbeidet. I tillegg har me laga ein eigen variant for dei yngste 
som me kallar ”Mini-Lamer” 
(Sjå årsplanen for meir informasjon) 
 
� arnehagealderen er ei særleg intens utviklingsperiode og grunnleggande for 
språkutviklinga. Tidleg språkstimulering handlar ikkje om å drille inn ferdigheiter, men 
om å utvikle breidda i den språklege kompetansen hos barna gjennom ulike typer 
aktivitetar. Me har fokus på å legge til rette for god språkutvikling, noko som er 
særleg viktig for barn med annan språkleg bakgrunn enn norsk. 
Hallingdalskommunane ynskjer å kvalitetssikre dette arbeidet og har laga ein felles 
”Språk- og leseplan 0-16 år” som me tek utgangspunkt i. Omtale av planen finn de på 
Ål kommune si heimeside.  
(Sjå årsplanen for meir informasjon)�
 
� rå januar 2011 skal barnehagane i Hallingdal vere med i pilotprosjektet  
”Felles løft – for tidleg innsats” saman med Øverby kompetansesenter. Øverby er ein 
del av eit statleg spesialpedagogisk støttesystem (STATPED). Prosjektet skal gjere 
oss i stand til å sjå og handle adekvat når det gjeld barnas sosiale og språklege 
utvikling.  
(Sjå årsplanen for meir informasjon)�

� lle 5-åringane har eit felles opplegg det siste året i barnehagen. Dei møtest jamnleg 
og vert kjent med kvarandre. Organiseringa av tilbodet er avhengig av ressursane 
våre. Me har ein høgtideleg seremoni for 5-åringane kvar sommar der foreldra vert 
inviterte, og der barna får helsingar frå barnehagen.  
(Sjå årsplanen for meir informasjon) 

Kl.07.00 Barnehagen opnar 
  Frokost for dei som ynskjer det 
  Leik 
 
 
Kl.10.00 Tilbod om ulike aktivitetar 
  Evt. fortsette leiken 
 
 
Kl. 11.00 Samling med ulike tema, sang o.l. 
  Rydde, vaske hender 
 
 
Kl. 11.30 Felles formiddagsmat 
  Sove, evt. kvile 
  Uteleik 
 
  Dei vaksne avviklar pauser og 
  evt. møter i denne perioden 
 
 
Frå kl.14.30 Tutti-frutti (mat for dei som ynskjer det): 
  Frukt, evt. resten av matpakka   
 

Fortsette leiken ute eller inne 
 
 
Kl. 17.00 Barnehagen stenger 
 
 
 
 
 
 
Tidspunkta vil gjerne vere individuelle eller noko endra på avdelingane med dei 
yngste barna. 

Januar  Me et jula ut 13.dag 
  Solfest ca. 14. januar 
 
 
Februar Feitetysdag/karneval 
 
 
Mars/april Vintersportsdag/aktivitetsdag 
  Den nasjonale barnehagedagen 
  Kyrkjebesøk for Bråtet, Stugu, Lue, Kleven  
  Felles påskelunsj 
 
 
April/mai Foreldredugnad 
 
 
Mai  Øving til 17. mai dersom 16.mai fell på ein barnehagedag 
  Folkemusikkveka 
 
 
Juni/juli Ålutstillinga 
  Gommo/Goffa-dag 
  Barnehagefotografering 
  Felles fjelltur for avdelingane til Bosset 
  Sommarfest som SU og personalet arrangerer 
  Avslutting for dei eldste 
   
 
September Felles fjelltur for avdelingane til Bosset 
  FAU inviterer til familiefest i Ål Folkepark 
 
Oktober Internasjonal veke, knytt til FN-dagen 24.oktober  
 
 
November Julegranhenting/kanefart for dei eldste 
 
 
Desember Julegrantenning 
  Luciafeiring når 13. fell på ein barnehagedag 
  Kyrkjebesøk for Bråtet, Stugu, Lue, Kleven 
  Nissetog/grautfest 
 
 

�
�
�
�

� ersonalet i barnehagen består av styrar, assisterande styrar og pedagogiske leiarar 
med førskulelærarutdanning, assistentar med fagbrev, evt. anna utdanning og 
erfaring.  
 
Grunnbemanninga er ein styrar og ein assisterande styrar for heile barnehagen og 
ein pedagogisk leiar og to assistentar i full stilling på kvar avdeling. Når me har barn 
som treng ekstra støtte og hjelp i kvardagen, kan me sette inn ekstra ressursar for å 
styrke personalgruppa i form av spesialpedagog, førskulelærar eller assistent - 
avhengig av barna sine behov.  
 
Styrar har ansvaret for den daglege leiinga av barnehagen; administrativt, 
pedagogisk og personalmessig. Dei pedagogiske leiarane har ansvar for si avdeling; 
barna, personalet, samarbeidet med foreldra og det pedagogiske innhaldet. 
 
Personalet går til vanleg tidleg-, mellom- og seinvakter. Arbeidstida er 7,5t. Dei 
pedagogiske leiarane har 4t ubunden arbeidstid i veka til førebuing og etterarbeid og 
går derfor kortare vakter. 

 amarbeid mellom personalet og foreldra er ein sjølvsagt del av arbeidet i 
barnehagen. Det er ein føresetnad for kontinuiteten mellom heim og barnehage at 
barnehagen kan bygge på barna sine erfaringar frå heimemiljøet.  
I barnehagen skal barna få prøve ut og vidareutvikle det som er grunnlagt heime, få 
utvikle andre nære relasjonar og få nye opplevinga og erfaringar.�
Dei daglege møta mellom foreldra og barnehagen skal legge grunnlaget for nær 
kontakt mellom heim og barnehage. Om morgonen skal foreldra få høve til å formidle 
beskjedar og gje ein peikepinn på korleis barna har det. Om ettermiddagen skal 
personalet fortelle foreldra korleis barna har hatt det i løpet av barnehagedagen. Då 
kan dei vaksne lettare forstå barna sine reaksjonar og snakke med barna om deira  
opplevingar.  
(Sjå årsplanen for meir informasjon) 
 
 
 
 
�  Sundre barnehage ventar me at foreldra tek samarbeidet med barnehagen på alvor 
ved at dei: 
 
�� gir og tek imot informasjon om barna og tilhøve som verkar inn på dei 
 
�� deltek på foreldremøter, foreldresamtalar og andre arrangement i barnehagen,   
       evt. seier ifrå om dei ikkje kan møte 
 
�� seier ifrå dersom barna er sjuke eller ikkje kjem i barnehagen av annan årsak 
 
�� seier ifrå dersom barna kjem etter kl.10.00 eller vert henta før kl.14.00 
 
�� les oppslag og tek med heim informasjon som heng på  barna sine plassar 
 
�� respekterer opningstida som og er personalet si arbeidstid 
 
�� viser interesse for barna sine produkt og tek dei med heim 
 
�� sender med barna rikeleg med sunn mat 
 
�� sender med barna rikeleg med gode klær og godt fottøy som er namna 
 
�� tek med klær heim til vask og tørk 

� lle foreldre får tilbod om 2 foreldresamtalar med pedagogisk leiar årleg. 
I desse samtalane utvekslar me tankar og erfaring vedrørande barnet frå heim og 
barnehage. Det blir laga ein individuell plan for barnet som inneheld kva ein skal 
leggje vekt på framover og korleis heim og barnehage skal arbeide med dette. I neste 
samtale blir utviklinga evaluert. Barnehagen har eigne skjema som blir brukt i 
førebuinga til desse samtalane. (Infopermen 6f og 6g) 
 
Nye foreldre får høve til å gi barnehagen naudsynt informasjon om barnet sitt ved 
oppstart i barnehagen. 
  
Ein god regel dersom det oppstår behov for å diskutere barna sin situasjon, er å 
avtale tid for ein prat slik at me unngår å snakke om barna over hovudet på dei.   
 
 
 
 
 

 

 
 

�
�
�

� oreldra skal sjølv bestemme om me kan ta bilete og video av barna i barnehagen og 
om styrar kan legge ut bilete av barna på barnehagen si heimeside på internett. Det 
blir aldri lagt ut portrett av einskilde barn, men bilete av barn/barnegrupper som 
illustrerer aktuelle aktivitetar i barnehagen.  
 
 
� å same vis ynskjer me at foreldra sjølv skal bestemme om personalet kan ta med  
barna på utflukter i bil, buss og drosje. 
 
 
� e ber om foreldra sine fullmakter når det gjeld desse ulike alternativa og tek omsyn 
til dei i det daglege arbeidet i barnehagen. (Infopermen 6b) 

� år barn vert sjuke medan dei er i barnehagen, tek personalet alltid kontakt med 
foreldra. Personalet og foreldra må saman forsøke å få til ei ordning for barnet utfrå 
barnet sin tilstand og kva avdelinga har av ressursar til å ta særlege omsyn. 
 
 
 
� arnehagane i Ål følger råd frå Folkehelseinstituttet når det gjeld sjukdom og opphald 
i barnehage. (Sjå ”Barnehager og smittevern” http://www.fhi.no/) 
Miljøretta helsevern i Hallingdal har gitt ut eit informasjonshefte til foreldre som har 
barn i barnehage, ”Kan jeg gå i barnehagen i dag?” (Sjå www.mhvh.no) Dokumentet vart 
handsama og vedtatt på kommunelegemøte for Hallingdal i september 2009. 
 
 
 
� arn med dårleg allmenntilstand har det best heime. 
 
 
 
� år barn skal ha medisin i løpet av barnehagedagen, må foreldra fylle ut eit 
medisinskjema med naudsynt informasjon. Personalet som tek på seg ansvar for å gi  
medisin eller formidle behovet vidare, skriv under på skjemaet. 
(Infopermen 6e) 
 
 
 
� år barn, på grunn av kronisk sjukdom, kan få behov for akuttmedisin, skal det fyllast 
ut eige skjema med naudsynt informasjon om medisineringa. Helsepersonell/foreldra 
skal gi dei vaksne i barnehagen opplæring i barnet sin sjukdom. Dei som har fått 
denne opplæringa, skriv under på eige skjema. 
 
 
 
� m�eit barn skadar seg i barnehagen og personalet er usikre på om barnet treng 
behandling av lege eller tannlege, tek dei kontakt med legekontoret (eller 
skuletannlegen) for å få råd. Ved mistanke om alvorleg skade skal personalet ringe 
113 for rask rettleiing. Foreldra vert alltid informert slik at dei sjølv kan møte opp i 
samband med evt. behandling. 

Pedagogisk psykologisk teneste (PPT) 
� m personalet ynskjer hjelp når det gjeld barn, må foreldra gi sitt samtykke før PPT 
kan gå inn i konkret samarbeid med barnehagen. 
Tenesta skal rettleie personalet om innhald og organisering av spesialpedagogiske 
tiltak for barn med særlege behov.  
Personalet kan ta kontakt med PPT for å drøfte generelle problem. 
 
 
Barneverntenesta 
� lle som arbeider i barnehage, er pålagt å gi opplysningar til barnevernstenesta om 
dei har grunn til å tru at barn blir utsett for omsorgsvikt eller overgrep. Det er styrar 
som skal gi opplysningane til barnevernet. Barnevernet kan då undersøkje barnet sin 
situasjon og eventuelt sette inn hjelpetiltak.  
Barnevernet kan bruke barnehagen som eit støttetilbod for barn og foreldre, men og 
som eit pålegg overfor foreldra. Då blir det etablert eit nært samarbeid mellom 
barneverntenesta og barnehagen. 
 
 
Helsestasjonen 
� arnehagen samarbeider med Ål helsestasjon gjennom dei tverrfaglege møta i 
barnehagen og ved å ta kontakt for rettleiing når det gjeld tema omkring helse og 
utvikling hjå barna.  
 
 
 

��	������	���	���
�

 ontaktpersonane frå PPT, barnevern og helsestasjon møter fast i tverrfaglege møter 
saman med styrar og dei pedagogiske leiarane. Målet med desse møta er å gi 
personalet støtte når dei kjenner seg usikre. I desse møta kan ein ta opp 
problemstillingar på eit tidleg stadium. Då kan personalet sjølv lettare ta seg av ulike  
problem. Gjennom drøfting kan ein i fellesskap finne gode løysingar. 
 
Foreldra er likevel dei viktigaste samarbeidspartnarane våre. Foreldra skal 
informerast om, gi samtykke til og inviterast til tverrfagleg møte når personalet 
ynskjer å drøfte tilhøve omkring einskildbarn. 
 
Dersom foreldre ynskjer å ta opp spørsmål med den tverrfaglege gruppa, kan dei ta 
kontakt med styrar eller pedagogisk leiar på avdelinga. 
 
Det blir informert om dato for dei tverrfaglege møta på oppslagstavlene på 
avdelingane. 

�  Ål kommune har me eit formelt samarbeid mellom barnehage og skule. 
Samarbeidet startar i november året før skulestart i høve barn som treng 
spesialpedagogiske tiltak.  
I foreldresamtala våren før skulestart drøftar pedagogisk leiar og foreldra overføring 
av naudsynt informasjon til skulen. I mai/juni vert 5-åringane invitert til skulen for å 
gjere seg litt kjend. Dei får møte kontaktlærar og fadderar. Kontaktlærar skal, om 
mogeleg, besøke barnehagen for å få eit inntrykk av miljøet der og kva 
arbeidsmetodar barnehagen nyttar.  

� et går an å byte dagar innanfor ei veke dersom det er ledig kapasitet på avdelinga. 
Slike avtalar må ein gjere med personalet på førehand.  
Ein kan og be om å få kjøpe ekstra dagar i barnehagen ved behov. Når personalet 
veit det er ledig plass på avdelinga eller på ein annan aktuell avdeling, kan ein avtale 
kjøp av dag på førehand. Ellers må ein vente og sjå om det er nokon som melder 
fråfall om morgonen den aktuelle dagen. 
Me har eige skjema som foreldra må skrive under på ved kjøp av ekstra dagar.  
Ein kjøpedag kostar 153 kr. (Infopermen 6i)  
Når dei som har rett til kontantstøtte, har kjøpt 4 ekstra dagar, vil dei få trekk i 
kontantstøtta påfølgande månad. 
 
 
 

 

 
 

�
�

	 in barnehageplass vert gitt for eit barnehageår og fakturert for 11 månadar. 
Dei som ikkje tek ut ferie i 1 månad (4 veker) innanfor gjeldande barnehageår, må 
betale ekstra for opphald i barnehagen utover dei 11 månadene.  
 
 
 
Følgande reglar gjeld: 
 
� Ferien skal vere planlagt og avtalt med personalet på førehand. 
 
 

� Berre heile veker vert rekna som ferieveker. Ei heil ferieveke er det same dagtal    
   som barnet sin barnehageplass. 
 
 

� Dei fire vekene treng ikkje takast i samanheng. 
 
 

� Vel ein å ta ferie både jul og påske, vert dette rekna for ei ferieveke tilsaman. 
 
 

� Om barna har fri berre jul eller påske, vert det ikkje rekna som ferie. 
 
 
� Om barna likevel brukar barnehagen noko i ei oppsett ferieveke, vert ikkje denne                               
   veka rekna som ferie. 
 
 

� Barn som har byrja i barnehagen før nyttår, skal ha 4 veker ferie (evt. betale for  
   ekstra veker.) 
 
 

� Barn som byrjar i barnehagen etter nyttår, må ta ut 2 veker ferie (evt. betale for  
   ekstra veker.) 
 
 

� Når barn er meldt på i ein feriebarnehage, kan ein ikkje rekne det som ferie sjølv  
   om barnet ikkje møter opp. 
 
 

� I utgangspunktet gjeld påmelding til feriebarnehage dei dagane barna til vanleg er i  
   barnehagen. Foreldra kan likevel bruke påmeldingsskjemaet til å kome med andre  
   ynskje. Desse vert vurdert av skulekontoret. Dersom det er mogeleg og utan ekstra  
   kostnad for kommunen, kan ein få andre evt. kjøpe fleire dagar i feriebarnehagen. 

� lle som arbeider i barnehage, må levere politiattest og skrive under på erklæring om 
teieplikt.�
 
 
� ikarar og nytilsette må sette seg inn i ulike rutinar som ivaretek tryggleiken ute og 
inne, fyrste arbeidsdag i barnehagen.   
 
 
� teleikeplassen vår er stor og variert. For at me skal klare å halde auge med alle 
barna, har me delt uteområdet i ansvarssoner. Personalet på kvar avdeling har 
hovudansvaret for si sone. Alle har likevel alltid ansvar for alle barna. I tillegg har me 
ei rutine me kallar ”Den glade vandrar”. Rutina går ut på at ein tilsett (med grøn 
refleksvest) har eit ekstra ansvar for at det er personale tilstades der barna er. Denne 
rutina skal gi personalet tryggleik og ro i samveret med barna på uteplassen.  
 
 
� ugs å late att portane med ekstralås både når de kjem og går. Me har barn som 
elskar utfordringar.  
 
 
� et kan vere mykje trafikk på parkeringsplassane våre. Me ynskjer difor at barna skal 
vente innanfor gjerdet til dei kan gå saman med foreldra ut av porten. Køyr sakte når 
de nærmar dykk barnehagen. Det kan vere små barn i nærleiken av dei parkerte 
bilane.  
 
 
� ruk alltid godkjend og alderstilpassa sikkerheitutstyr til barna i bil. 
 
 
� år bilane ”går på tomgang” på parkeringsplassane våre, kjem eksosen inn gjennom 
ventilasjonsanlegga. Ver så snill og slå av tenninga.  
 
 
� arkeringsplassane�med motorvarmarar er for personalet sine bilar. 
 
 
� e har dårleg erfaring med at barna har med seg leiker heimanfrå. Dei må gjerne ta 
med seg kosedyr som dei treng, og anna som kan gi gode opplevingar for heile 
gruppa, t.d. musikk og bøker. Alt som er med i barnehagen, må namnast. Då treng 
ikkje personalet å bruke så mykje tid på å vere detektivar. 
 
 
� oreldra må sjølv ta vare på barna sine ski ved å ta dei med heim eller sette dei i 
merka plast-tønner i uteleikeskuret. Barna brukar ikkje skistavar i vanleg uteleik i 
barnehagen, men av og til på skiturar utanfor barnehagen sitt uteområde. 

� ar barnet ditt skiftetøy som passar med årstida, i barnehagen?  
Ta ein titt! Ta med heim det som har blitt for lite eller passar betre til ei anna årstid. 
 
 
� oreldre som har barn med barnehageplass på fredagar, betalar for ”smørja-sjølv”-
måltida ved at dei får eit tillegg på foreldrebetalinga på 35kr kvar månad. Barnehagen 
betalar mjølk til alle måltid og frukt til formiddagsmaten og ettermiddagsmåltidet 
(Tutti-Frutti)  
 
 
� ødselsdagar er viktige dagar og vert alltid feira i barnehagen. Dei som har dagen sin 
i ferie eller helg, vert feira når dei kjem tilbake. Fødselsdagsbarnet vel bordpynt, 
eventyr, songar og leikar frå ei fødselsdagskiste. Me har fokus på aktivitet, ikkje mat. 
Invitasjon til heimeselskap skal leverast heime, ikkje i barnehagen.  
 
 
� år personalet tek med seg barna på turar/arrangement utanfor barnehagen, har dei 
alltid med seg skriftleg oversikt over kven som har ansvar for dei ulike barna.�
 
 
 
 

�
�

�
�
�
� ersonalet kan ikkje ta med seg barna på badetur eller til stader der dei må krysse 
usikra jernbaneovergang. 
 
�
� år me skal vere med på arrangement der me veit det vert store folkemengder eller 
når me skal gå langs trafikkert veg, har ”Sundrebarna” på seg refleksvestar. 
�
�
� ersonalet har alltid med seg mobiltelefon og medisinkoffert på turar i skog og mark. 
�
�
� år barn som har rett på kontantstøtte,  byrjar i barnehage eller endrar opphaldstid i 
barnehagen, har føresette meldeplikt til trygdekontoret. Det er barnehagen si 
opningstid som gjeld i samband med kontantstøtte, ikkje barnet si faktiske daglege 
opphaldstid i barnehagen. 
�
�
� øresette som ikkje respekterer opningstida og hentar barna sine for seint, må, etter 
ein skriftleg advarsel, betale kr.100,- pr. påbegynte 1/2 time ved for sein henting. 
�
�
� arnehagane i Ål har ein ”Sorg- og kriseplan” som skal gjere det lettare for 
personalet å handtere særleg vanskelege situasjonar som kan oppstå i heim og 
barnehage. 
�
�
� e set pris på å få tilbakemelding frå foreldra - både ros og ris! 
�

Lov om barnehagar er overordna    
og set standard for drift av barnehagar i   
Noreg. 

 
     

 
Rammeplanen gir personalet og  

          Samarbeidsutvalet ei forpliktande                    
         ramme å arbeide etter i planlegging,  

           gjennomføring og vurdering. 
 
 
          Årsplanen med halvårlege handlingsplanar er reiskap  
         for personalet og informasjon for foreldre og andre.              
                   Den er laga etter rammeplanen sine mål. Årsplanen  
           fortel oss kva som er viktig i kvar einskild barnehage. 
 
              Månadsplanen syner kva som er planlagt av innhald på  
                                          avdelingane kvar månad.                
                                           
 
                                                
                             
 
 
 
 
 
 
 
     

   Her-og-no 
 
 
 
 
 

 

RAMMEPLAN 

 
MÅNADS 

PLAN 

LOV OM 
BARNEHAGAR 

ÅRSPLAN 

Det er laga lover og dokument, nasjonalt og lokalt, som skal sikre og støtte opp om at 
arbeidet som vert gjort i barnehagen, er til beste for barna. 


